
SISWAPRENEUR SHOWCASE PENTAS UNTUK USAHAWAN SISWA UUM 
MENGETENGAHKAN DAN MEMPERKENALKAN PRODUK KEPADA MASYARAKAT 
 

 
 
CEDI ONLINE: Bagi menyediakan landasan dan platform yang betul kepada usahawan mahasiswa 
UUM untuk memperkenalkan produk atau perkhidmatan perniagaan mereka kepada masyarakat, 
Institut Pembangunan Keusahawanan dan Koperasi (CEDI) telah menghantar penyertaan pelajar 
UUM ke Siswapreneur Showcase 2017 Siri 4/2017 yang diadakan di Mydin Mall, Bukit Mertajam.  

Program Siswapreneur Showcase merupakan anjuran Kementerian Pendidikan Tinggi (KPT) iaitu 
pentas bagi mahasiswa didedahkan dengan dunia keusahawanan komersil. Ia berlangsung selama 
tiga (3) hari, 15 hingga 17 September 2017 bermula dari jam 10.00 pagi hingga 10.00 malam.  
 
Beberapa Institusi Pengajian Tinggi (IPT) seluruh Malaysia terlibat dalam program ini antaranya 
Universiti Sains Malaysia, Universiti Utara Malaysia, Universiti Malaysia Perlis, Universiti Malaysia 
Pahang, Universiti Malaysia Kelantan, Universiti teknologi Mara, Politeknik dan Management & 
Science University (MSU), Pulau Pinang.   
 
Pelbagai aktiviti diadakan antaranya game challenge, siswapreneur pitching, product showcase dan 
macam-macam lagi. 
Seramai 12 orang usahawan siswa UUM telah terpilih untuk menyertai program ini melibatkan 
empat (4) jenis perniagaan iaitu Sintokyo Sushi (sushi), Shunna Victory (kosmetik dan kesihatan), 
Jeruk, dan Tifakhadeeja Enterprise (sabun pelbagai guna).  
 
Salah seorang peserta UUM, Siti Norliana Binti Noordin daripada Sintokyo Sushi berkata sangat 
bertuah kerana berpeluang mengikuti program ini dan akan menggunakannya sebaik mungkin 
dalam mengetengah dan memperkenalkan produk yang mereka bangunkan sendiri kepada orang 
ramai. Menurutnya juga, ini merupakan pengalaman pertama mereka membuat pameran dan 
jualan di pusat membeli-belah seperti ini. Mereka menampilkan produk berasaskan makanan Jepun 
iaitu ‘Sushi’ yang diinovasikan sesuai dengan selera masyarakat Malaysia.  
 
Hadir sama dalam program ini, Dr. Mohd Najib Mansor, Pengarah Eksekutif CEDI dan Dr. Abd 
Rahim Jaguli, Timbalan Pengarah CEDI. 
 
Tamat. 

